
Sakatare Kerry Zai Yi Tattaki Zuwa Biranen Nairobi da Sokoto da Abuja da
Jeddah

Sakataren Gwamnatin Kasar Amirka, John Kerry, zai yi tattaki zuwa biranen
Nairobi, da Kenya, a rananr 22 ga watan Agusta, domin ya sadu da Shugaba
Kenyatta, don tantauna al’amurran da suka shafi tsaron yanki, da hadin kan yaKar
ta’addanci, kazalika da sauran al’amurran da suka shafi Kasashen biyu. Sakatare
Kerry, zai kuma sadu da Ministar Harkokin Kasashen Waye na Kasar Kenya,
Amina Mohamed, da sauran ministocin harkokin Kasashen wajen, domin tantauna
manyan matsalolin Afrika ta Gabas, ciki har da galabar sake mayar da harkokin
siyasa, a Sudan ta Kudu, da tallafa wa shirin mayar da mulkin siyasa na Kasar
Somalia, da kuma artabun da ake yi, da Kungiyar al-Shabaab. Zai kuma samu
damar da zai sadu da wadanda suka halarci shirye-shiryen Shugabannin Matasan
Afrika, da kuma na Mandela Washington Fellows.

Sakataren zai yi tattaki zuwa garuruwan Sokoto da Abuja, a Nijeriya, a ranakun 23,
zuwa 24 ga watan Agusta. Zai kuma sadu da Shugaba Buhari, domin tantauna
KoKarin yaKar ta’addanci, da kuma tattalin arzikin Nijeriya, da yaKar cin hanci da
rashawa, da al’amurran da suka shafi ‘yancin bil adama. A garin Sokoto kuma, zai
gabatar da wani jawabi, game da muhimmancin nuna juriyar jama’a, da haKurin
gudanar da harkokin addini, wajen Kalubalantar tsageranci. A Birnin Abuja kuwa,
sakataren zai sadu da Kungiyar wadansu ‘yan matan dake KoKarin kawo canji ga

tunanin al’umma, dangane da irin yadda ake kallon muhimmancin ‘yan mata, a
al’'umma. Har ila yau, zai sadu da gwamnonin arewacin Kasa, da shugabannin
addinai.

A ranakun 24 zuwa 25 kuma, Sakatare Kerry zai tafi Birnin Jeddah, na Kasar
Saudi Arabia, domin halartar wani jerin tarurrukan da manyan shugabannin Kasar
ta Saudi, da kuma takwaransa, daga Majalisar Hadin Kan Yankin Gulf, da na
Kasar Ingila, da kuma Jakadan Kasar Amirka, na Musamman, a Kasar Yemen.
Tantaunar za ta mayar da hankali ne kan irin tashe-tashen hankulan dake faruwa, a
Kasar Yemen, da kuma KoKarin da ake yi, na maido da zaman lafiyar da kwanciyar
hankali. Bugu da Kari, shugabannin za su tantauna abubuwan da suka fi damun
yankin, ciki har da na Kasar Syria, da KoKarin Kasashen duniya, na Kalubalantar
Kungiyar Da’esh da munanan tashe-tashen hankula.

